POLISI CYDYMFFURFIAETH SATC23
GRWP TAI WALES & WEST

1. Cyflwyniad

Cyflwynwyd Safon Ansawdd Tai Cymru (SATC) gan Lywodraeth Cymru (LIC) yn 2002 gyda’r
weledigaeth o sicrhau bod ‘pob aelwyd yng Nghymru yn cael y cyfle i fyw mewn anheddau o
ansawdd da’. Diweddarwyd y Safon yn 2008 er mwyn egluro ei dehongliad a rhoddodd LIC
ymrwymiad y byddai’r holl dai cymdeithasol yn sicrhau SATC fel y safon ofynnol erbyn 2012.
Roedd canllawiau pellach gan LIC ar 61 2012 wedi ymestyn y terfyn amser er mwyn cydymffurfio i
2020 a chadarnhawyd cydymffurfiaeth ar draws y sector cyfan yn fuan ar 6l hynny. Ar yr adeg
hon, adolygwyd a diwygiwyd y Safon ar 6l ymgynghori gydag amrywiaeth o randdeiliaid.

Yn unol ag ymrwymiad Llywodraeth y DU i sicrhau carbon sero net erbyn 2050, mae SATC 2023
diwygiedig LIC yn nodi dull gweithredu strategol er mwyn cyflawni targed carbon sero net, wrth
sicrhau cynnydd arwyddocaol erbyn 2030 trwy gyfrwng targedau perfformio thermol interim.
Fodd bynnag, mae’r Safon yn cydnabod hefyd bod gofyn symud i ffwrdd o danwydd ffosil mewn
ffordd sy’n dangos cyfiawnder cymdeithasol, fel nad yw gweithredoedd i ddatgarboneiddio yn
tanseilio dulliau gweithredu i fynd i’r afael a thlodi tanwydd a sicrhau manteision economaidd a
chymdeithasol clir.

Yn ychwanegol i gyflwyno gofynion datgarboneiddio, mae’r Safon yn cynyddu gofynion mewn
perthynas @ meysydd allweddol eraill mewn ffordd sylweddol, megis darparu gorchuddion llawr,
lle storio ychwanegol a chyflwyno ystyriaethau bioamrywiaeth.

Mae SATC 2023 yn berthnasol i gartrefi y mae Awdurdodau Lleol a Landlordiaid Cymdeithasol
Cofrestredig (LCCiaid) yn berchen arnynt, ac mae’n cynnwys wyth elfen er mwyn sicrhau bod
preswylwyr yn byw mewn cartref:

Sydd mewn cyflwr da,

Sy’n ddiogel,

Sy’n fforddiadwy i’'w wresogi ac sy’n cael yr effaith leiaf ar yr amgylchedd,
Sy’n cynnwys cegin ac ystafell aml-bwrpas fodern

Sy’n cynnwys ystafell ymolchi fodern,

Sy’n gyffyrddus ac sy’n hyrwyddo lles,

Sy’n cynnwys gardd addas, ac

Sydd a lle allanol deniadol.

® NV WNE

Bydd cartref yn bodloni’r Safon pan gyflawnir yr holl elfennau perthnasol. Cydnabyddir nad yw
rhai o elfennau’r Safon yn berthnasol i bob cartref. Cydnabyddir hefyd na fydd pob cartref yn
gallu cyflawni rhai elfennau am amrywiaeth o resymau.

2. Nody polisi

Mae’r polisi hwn yn nodi sut y bydd Grwp Tai Wales & West (GTWW) yn dehongli ac yn rheoli
cydymffurfiaeth gyda SATC 2023. Mae’n nodi manylion hefyd am y ffordd y caiff sicrhau
cydymffurfiaeth ei integreiddio yn null gweithredu ehangach y Gymdeithas tuag at reoli asedau a
theilwra gwasanaethau i fod yn addas i anghenion preswylwyr a bodloni gofyniad LIC bod pob

landlord cymdeithasol yng Nghymru yn cynnal polisi sy’n nodi eu dull gweithredu tuag at SATC
2023. Bwriad y Polisi hwn yw egluro’r materion canlynol:

e Dull gweithredu o ran SATC 2023

e Categoriau Methiant Dros Dro a Phasio Amodol

e Rheoli data a meddalwedd

e Dull gweithredu ymgysylltu a phreswylwyr

e Datganiadau a dilysu cydymffurfiaeth annibynnol i breswylwyr
e Dull gweithredu o ran elfennau nas mesurir

e Ailddatblygu, dymchwel a charbon

e Ymagwedd tuag at fuddion cymunedol

Isod, nodir manylion am yr holl faterion hyn.

3. Dull gweithredu o ran SATC 2023

Mae Polisi Cydymffurfiaeth SATC 2023 yn gweithredu o fewn Strategaeth Rheoli Asedau ehangach
GTWW, sy’n nodi dull gweithredu GTWW tuag at farnu perfformiad asedau, gwneud
penderfyniadau ynghylch buddsoddi mewn asedau a blaenoriaethu rhaglenni gwaith adnewyddu.
Nod y Strategaeth Rheoli Asedau yw galluogi TWW:

| wneud y penderfyniadau buddsoddi cywir ar yr amser iawn yn gyson, fel bod galw am gartrefi
a chynlluniau, eu bod yn cael eu cynnal a’u cadw yn dda a’u bod yn ddeniadol.

Bydd GTWW yn defnyddio’r nod hwn er mwyn sicrhau bod y canlyniadau ar gyfer y strategaeth yn
parhau i gael ffocws clir wrth i staff ei gweithredu. Mae’r nod yn rhoi crynodeb o nifer o
ddymuniadau penodol, ac ymhelaethir ar y rhain isod:

Yn gyson, gwneud...

Y nod yw cael dull gweithredu cyson, sefydlog, ymarferol a defnyddiadwy, sy’'n ystyried gwahanol

ffactorau a sefyllfaoedd allanol ac sy’n effeithiol yn y tymor hir.

...y penderfyniadau buddsoddi cywir...

Mae’r penderfyniadau cywir yn ystyried yr holl ffactorau ehangach, gan gynnwys sefydlogrwydd
dros y tymor hir, yr effaith amgylcheddol a fforddiadwyedd, diogelwch a chyfforddusrwydd i
breswylwyr.

...ar yr adeg gywir...

Mae’r amseru cywir yn ystyried pryd y bydd ei angen, pryd y mae adnodd ar gael a rhagfynegi

amserol.

...fel bod galw am gartrefi a chynlluniau...

Pan na cheir y galw am gartrefi, bydd dewisiadau buddsoddi yn adfer y galw neu’n gweithredu i

ailfodelu, ailddatblygu neu waredu’r ased o’r portffolio.

...eu bod yn cael eu cynnal a’u cadw yn dda a’u bod yn ddeniadol.

Efallai nad yw cartrefi ac amgylcheddau yn berffaith, ond byddant yn cael eu cynnal a’u cadw yn

dda fel eu bod yn bodloni disgwyliadau rhesymol preswylwyr.

Er mwyn cyflawni’r nod a amlinellwyd uchod, ceir sawl thema sy’n nodweddu’r dull gweithredu y
bydd y Grwp yn ei fabwysiadu wrth gydymffurfio a SATC 2023, a amlinellir isod:

e Dull gweithredu y Grwp fydd canolbwyntio ar gyflawni’r canlyniadau a ddymunir a bwriad
sylfaenol SATC 2023, yn hytrach na cheisio cyflawni pob manylyn, neu eiriad penodol y
Safon. Mae’r dull gweithredu hwn yn cydnabod y bydd geiriad ac arlliw y manylion yn
newid wrth i'r Safon gael ei mireinio ac wrth iddi esblygu yn ystod ei blynyddoedd cyntaf,
ond ni fydd y bwriad sylfaenol yn newid. Caiff y pwynt hwn ei gydnabod yng nghanllawiau
LIC i'r Safon. Bydd mabwysiadu’r dull gweithredu hwn yn atal ymddygiad sy’n ceisio dilyn
union lythyren y ddeddf, gan atgyfnerthu bwriad cyffredinol y Grwp o ‘wneud y peth iawn’
i breswylwyr a chartrefi dros y tymor hir, gan gyflawni diben y Safon.

e Mewn ffordd debyg, bydd y Grwp yn mabwysiadu’r dull gweithredu o deilwra gofynion a
chanlyniadau i anghenion preswylwyr wrth ddarparu gwasanaethau, megis cynllunio
gosodiadau trwy ymgynghori gyda phreswylwyr lle bynnag y bo modd, fel bod
canlyniadau yn cyflawni’r hyn sy’n wirioneddol bwysig iddynt, yn hytrach na
chydymffurfio a safon yn unig.

e Mae SATC 2023 yn pennu disgwyliadau eithriadol o uchelgeisiol mewn perthynas a
gwelliannau i ffabrig cartrefi, ac mae’r rhain y tu hwnt i gyrraedd y sector ehangach heb
bod datrysiadau cyllido priodol ar gael ary cyd a LIC. Bydd y Grwp yn mabwysiadu’r dull
gweithredu o osod rhaglenni uwchraddio sydd o fewn ei allu gymaint ag y bo hynny’'n
rhesymol ymarferol, gan adolygu’r rhaglenni hyn yn rheolaidd wrth i ddatrysiadau cyllido
ddatblygu.

e Er mwyn cyflawni nifer o ofynion cylchol craidd y Safon, bydd y Grwp yn defnyddio staff
technegol a gyflogir yn uniongyrchol, yn enwedig mewn perthynas a gwirio diogelwch
trydanol a nwy domestig. Bydd hyn yn sicrhau bod modd deall rheolaeth amseru ac
ansawdd y gwasanaeth a ddarparir yn fanwl, a’i reoli mewn ffordd effeithiol. Pan
ddefnyddir adnoddau allanol i gyflawni rhaglenni gwaith, bydd y Grwp yn mabwysiadu
dull gweithredu o annog y defnydd o fentrau bychain i ganolig, y mae eu gweithrediadau
craidd yng Nghymru, er mwyn sicrhau cymaint o fudd cyflogaeth ac economaidd ag y bo
modd i economi Cymru.

e Fel rhan o adolygiad parhaus y Grwp o berfformiad asedau, ni fydd cartrefi a nodir yn rhai
anaddas fel tai cymdeithasol dros y tymor hir yn cael eu cynnwys mewn rhaglenni
uwchraddio tymor hir yn awtomatig. Fel arfer, caiff cartrefi o’r fath eu gwerthu neu eu
gwella yn unol a SATC 2023 fel rhan o waith ailfodelu neu ailddatblygu sylweddol, a
byddant yn cael eu cynnwys mewn rhaglenni uwchraddio pan fydd hyn yn hwyluso gwaith
ar gartrefi cyfagos yn unig. Mae’r Grwp yn prynu cartrefi ar ei ystadau a’i gynlluniau a
werthwyd yn flaenorol dan drefniadau ‘hawl i brynu’. Caiff cartrefi o’r fath eu cynnwys
mewn rhaglenni gwella fel rhan o’r cynllun y maent yn rhan ohono.

Er mwyn cyflawni nod y Strategaeth Rheoli Asedau a amlinellir uchod, ceir sawl thema sy’n
nodweddu’r dull gweithredu y bydd y Grwp yn ei fabwysiadu wrth gydymffurfio ag elfennau
datgarboneiddio penodol SATC 2023, a amlinellir isod:

e Dull gweithredu y Grwp fydd canolbwyntio ar gyflawni’r canlyniadau a ddymunir a bwriad
sylfaenol elfennau datgarboneiddio SATC 2023, yn hytrach na cheisio cyflawni targed interim
SAP 75 yn y Safon. Bydd mabwysiadu’r dull gweithredu hwn yn sicrhau bod y Grwp yn
canolbwyntio ar wneud penderfyniadau buddsoddi sy’n gweithredu’r datrysiad holistig mwyaf
priodol ym mhob cartref er mwyn lleihau’r galw i wresogi gofod. Yn ei dro, bydd hyn yn cynnig
y budd mwyaf i breswylwyr a’r gostyngiadau gorau mewn allyriadau carbon am y gwerth
ariannol gorau, yn hytrach na theilwra gwelliannau er mwyn cyflawni targed SAP interim
penodedig, a fyddai’n welliant bach yn unig o’i gymharu &’r perfformiad presennol mewn nifer
o achosion. Yn ogystal, mae natur methodoleg cyfrifo SAP, sy’n esblygu, yn golygu y bydd
sgorau perfformiad ar gyfer cartrefi yn newid yn rheolaidd, a fydd yn gwneud y defnydd o
darged SAP 75 yn broblemus.

e (Caiff dull gweithredu ‘ffabrig yn gyntaf’ ei fabwysiadu ar gyfer datgarboneiddio cartrefi, pan
fydd angen gwneud gwelliannau a buddsoddi ar raddfa fawr. Nod y dull gweithredu hwn yw
gwella perfformiad thermol y cartref trwy gyfrwng inswleiddio effeithiol fel y flaenoriaeth
gyntaf, fel bod angen swm lleiaf yr ynni er mwyn cynnal tymheredd byw cyffyrddus. Nid yn
unig y mae hyn yn lleihau allyriadau carbon, ond mae hefyd yn lleihau cyfanswm yr ynni sy’n
ofynnol i wresogi, gan ostwng biliau ynni preswylwyr a lleihau’r llwyth ynni ar y grid
cenedlaethol.

e Pan fydd angen gwneud gwelliannau ar raddfa fawr i gartrefi, bydd y Grwp yn cyflawni
gwaith uwchraddio ar ffurf un dasg adnewyddu fel arfer, yn hytrach na chyflawni sawl darn o
waith uwchraddio dros sawl blynedd. Bydd y dull gweithredu hwn yn sicrhau bod
gwelliannau yn cael eu cynllunio yn dda a’u bod yn cael eu cyflawni fel cyfanwaith cydlynus,
gan leihau costau gorbenion ailadroddus gymaint ag y bo modd, a lleihau’r amhariad
cyffredinol ar breswylwyr.

e Wrth sicrhau datgarboneiddio dros nifer o flynyddoedd, bydd y Grwp yn ceisio gostwng lefelau
tlodi tanwydd preswylwyr gymaint ag y bo modd, trwy sicrhau cydbwysedd rhwng yr angen i
symud i ffwrdd o foeleri nwy, gyda’r realiti mai gwresogi trwy losgi nwy yw’r tanwydd rhataf i
breswylwyr. Cydnabyddir y bydd hyn yn newid gydag amser ac y bydd gofyn ei fonitro yn
barhaus a chael cyswllt gyda phreswylwyr lle y caiff gwaith adnewyddu ei wneud.

Dangosir dull gweithredu GTWW tuag at wyth elfen y Safon yn fanwl yn ‘Atodiad A’, sydd ynghlwm wrth
y polisi hwn.

4. Categoriau Methiant Dros Dro a Phasio Amodol

Mae SATC 2023 yn cydnabod na fydd pob cartref yn gallu cyflawni’r safon ac nad yw rhai o elfennau’r
Safon yn berthnasol i rai cartrefi. Er mwyn cydnabod hyn, mae’r Safon yn cynnwys categoriau
Methiant Dros Dro a Phasio Amodol, gan gydnabod y bydd angen ehangu’r rhain efallai wrth i’'r Safon
esblygu.

Bydd y Grwp yn dehongli’r categoriau fel y cant eu hamlinellu yn y Safon. Defnyddir Methiant Dros
Dro pan na fydd GTWW yn gallu gwneud newidiadau angenrheidiol i gartref o ganlyniad i
amgylchiadau y tu hwnt i’'w reolaeth, megis y ffaith bod preswylydd yn gwrthod neu’n achosi oedi, a
lle y mae gwaith wedi cael ei amserlennu dros y blynyddoedd nesaf. Pan fydd cartrefi yn cael eu
hailosod, adolygir unrhyw Fethiannau Dros Dro a byddant yn cael eu cywiro pan fo hynny’n briodol.

Defnyddir Pasio Amodol mewn amgylchiadau pan na fydd hi’'n rhesymol cyflawni gwaith i sicrhau
cydymffurfiaeth o ganlyniad i gyfyngiad, megis cyfyngiadau ffisegol y cartref, cyfyngiadau treftadaeth
neu’r ffaith bod y gwaith yn mynd i gostio gormod. Mae’r Safon yn nodi pa rai o’r categoriau a ganiateir
ar gyfer pob elfen.

Caiff achosion Pasio Amodol oherwydd bod y Gost o wneud y gwelliant yn Ormodol eu diffinio yny
Safon fel y mesurau hynny nad ydynt yn sicrhau gwelliant digonol i breswylwyr, mesurau nad ydynt yn
gost-effeithiol oni bai eu bod yn cael eu cyflawni fel rhan o raglen yn nes ymlaen, neu pan fo’r cyllid i
gyflawni’r gwaith yn gyfyngedig. Elfennau allweddol lle y bydd y categori hwn yn berthnasol yw
elfennau datgarboneiddio 3a/3c, ac elfen lle storio cloadwy allanol 8a.

5. Rheoli data a meddalwedd

Nodir dull gweithredu cyffredinol y Grwp tuag at gasglu a rheoli data ynghylch cyflwr y stoc ac asedau
yn y Strategaeth Rheoli Asedau. Ery caiff rhan fwyaf y data asedau a data ynghylch darparu
gwasanaeth cynnal a chadw ei storio a’i reoli yn Microsoft Dynamics 365, mae GTWW yn storio ac yn
cadw data am gyflwr y stoc mewn cynnyrch meddalwedd Codeman arbenigol ar hyn o bryd.

Mae gwaith datblygu yn parhau i symud y data hwn am gyflwr y stoc a’i nodweddion o

Codeman i Microsoft Dynamics 365 cyn cwblhau Asesiad Stoc Cyfan (WSA) y Grwp yn gynnar yn 2027.
Caiff data sylfaenol ar gyfer cyfrifo cydymffurfiaeth 8 SATC 2023 ei goladu yn ffurf taenlen Excel a
ddarparwyd gan LIC ac a gyflwynir i LIC fel datganiad blynyddol.

6. Dull gweithredu cynnwys preswylwyr

Nodir dull gweithredu cyffredinol y Grwp tuag at gynnwys preswylwyr yn y Strategaeth Cynnwys
Preswylwyr. Mewn perthynas a rhaglenni uwchraddio er mwyn cyflawni’r Safon, bydd GTWW yn
darparu manylion i breswylwyr trwy’r wefan a chylchgrawn In Touch, yn ogystal ag ymgysylltu
mewn da bryd gyda’r preswylwyr hynny sy’n cael eu heffeithio gan raglenni gwaith a gynhelir cyn
bo hir.

O ymgysylltu gyda phreswylwyr a deall yr hyn sy’n bwysig iddynt, mae’n amlwg bod preswylwyr yn
dymuno cael gwybod manylion am y gwaith a fydd yn effeithio arnynt yn uniongyrchol. Mae hyn
yn cynnwys gwybodaeth am amseru, hyd, manylion yr amhariad a’r cymorth wrth sicrhau
manteision unrhyw waith uwchraddio, megis defnyddio technoleg newydd a rheolaethau. Bydd
GTWW yn cyflawni hyn trwy ymgynghori’n gynnar am raglenni gwaith a thrwy barhau i ymgysylltu
a phreswylwyr yn ystod y cyfnod pan gaiff y gwaith ei wneud ac ar 6l ei gwblhau. Bydd
gweithgarwch ymgysylltu yn cynnwys trafodaethau unigol a chymunol yn unol &’r hyn sy’n addas
i'r cynllun a dewisiadau preswylwyr. Pryd bynnagy bo modd, cynigir dewisiadau o ran
gorffeniadau a lliwiau a chaiff cynlluniau mewnol, saflecedd a rhediadau pibellau neu geblau eu
cynllunio trwy ymgynghori gyda’r preswylydd a fydd yn defnyddio’r gosodiad.

Bydd y Grwp Llywio Cyfranogiad Preswylwyr, sy’n cynnwys aelodau o bob cwr o Gymru, yn parhau
i weithredu fel corff preswylwyr, gan dywys y ffordd y cynhelir methodoleg ymgynghori ac
ymgysylltu, yn enwedig wrth i raglenni datgarboneiddio gael eu datblygu.

Defnyddir bodlonrwydd preswylwyr fel mesur perfformiad treigl a cheisir adborth er mwyn

datblygu dysgu o brosiectau a gwblhawyd, i'w ddefnyddio mewn rhaglenni yn y dyfodol.

7. Gwirio cydymffurfiaeth annibynnol a datganiadau i breswylwyr

Mae GTWW yn defnyddio gwasanaeth archwilio mewnol a gyflogir yn uniongyrchol ac a gaiff ei
ymgysylltu yn allanol, a ddefnyddir i wirio ac adolygu gwybodaeth ynghylch cydymffurfiaeth a SATC
2023. Yn ogystal, bydd y Grwp yn archwilio dichonoldeb gweithio gyda LCCiaid eraill i ddarparu
cyfleuster gwirio yn y sector. Bydd archwiliadau gwirio cychwynnol yn cychwyn yn ystod rhan gyntaf
2026, a byddant yn digwydd eto dan drefniant cylch dwy flynedd.

Bydd y Grwp yn parhau i ddarparu Datganiad Cydymffurfiaeth SATC i breswylwyr newydd ar
ddechrau eu tenantiaeth, ynghyd a’r Dystysgrif Perfformiad Ynni ar gyfer eu cartref, fel yr
amlinellir yn y Safon.

8. Dull gweithredu ar gyfer elfennau nas mesurir

Mae nifer fach o elfennau yn y Safon yn rhai nas mesurir, a nodir y rhain yn y penawdau
perthnasol yn Atodiad A, ynghyd a datganiad esboniadol am y dull gweithredu y mae’r Grwp yn ei
ddilyn. Darparir manylion pellach isod am elfennau allweddol.

Mae elfen 3d yn mynnu bod Asesiad o’r Stoc Cyfan (WSA) yn cael ei gynnal, sy’n cynnwys
Liwybrau Ynni Targed (TEP) ar gyfer pob cartref, gan nodi pa welliannau y mae gofyn eu gwneud
er mwyn sicrhau’r perfformiad thermol uchaf sy’n rhesymol bosibl ar gyfer pob cartref. Bydd
GTWW yn paratoi WSA i'w gyflwyno i LIC erbyn y terfyn amser, sef Mawrth 2027. Cedwir data
craidd yn Microsoft Dynamics a chaiff TEPs eu cyfrifo gan feddalwedd arbenigol, sef SAVA. Byddy
data er mwyn llunio TEPs yn SAVA yn dod o ddata am y stoc sy’n bodoli eisoes, a bydd staff y Grwp yn
cyflawni gwaith ychwanegol i gasglu data wrth i fylchau ac anghenion gwirio ddatblygu. Bydd y Grwp
yn sicrhau uniondeb y data trwy ddatblygu un ystorfa data asedau Microsoft Dynamics 365, gyda
phrosesau clir ar gyfer rheoli data. Bydd TEPs yn seiliedig ar sicrhau bod cartrefi yn sicrhau’r
perfformiad thermol gorau posibl erbyn 2050.

Mae elfen 8b yn mynnu bod man(nau) cymunedol digonol, ymarferol, cynaliadwy a diogel ac mae
8c yn mynnu y dylid cyflwyno cyfleoedd bioamrywiaeth gan landlordiaid sy’n berchen ar neu sy’n
rheoli mannau gwyrdd agored. Caiff mannau cymunol eu darparu a’u cynnal mewn nifer o
gynlluniau. Bydd y Grwp yn cysylltu gyda phreswylwyr yn barhaus i ddeall yr hyn sy’n bwysig iddyn
nhw mewn perthynas a’r mannau cymunol yn eu cartrefi a gerllaw iddynt.

Pryd bynnag y bo modd, caiff y mannau hyn eu cynllunio, eu datblygu a’u rheoli trwy gael cyswilit
gyda phreswylwyr i sicrhau eu bod yn parhau i fodloni anghenion ein preswylwyr. Fel rhan o’r cyswllt
hwn, bydd GTWW yn datblygu dull gweithredu rhagweithiol i reoli mannau gwyrdd cymunol mewn
ffordd weithredol er mwyn annog bioamrywiaeth, gan gael cyswllt gyda phreswylwyr.

9. Ailddatblygu, dymchwel a charbon

Nodir dull gweithredu y Grwp er mwyn rheoli perfformiad asedau a nodi eiddo y mae angen eu
hailfodelu neu eu hailddatblygu yn y Strategaeth Rheoli Asedau. Pan nodir cyfleoedd posibl i

ailddatblygu, bydd TWW yn cynnal arfarniad o’r dewisiadau sy’n archwilio’r holl ddewisiadau er
mwyn ailfodelu neu ailddatblygu. Ery gall y gwaith o ailfodelu strwythurau presennol, yn hytrach
na’u hailddatblygu, leihau carbon ymgorfforedig yn ystod oes gyfan adeilad, mewn sawl achos,
mae’n anymarferol ailfodelu a chyflawni’r safonau angenrheidiol. Gall ailddatblygu cartrefi
presennol gynnig cyfle i ddarparu cartrefi o ansawdd uchel sy’n bodloni SATC 2023 a safonau
Gofynion Ansawdd Datblygu Cymru (WDQR) yn llawn.

Bydd unrhyw gynnig i ailfodelu neu ailddatblygu yn dilyn Strategaeth Ddatblygu GTWW, gan
ddefnyddio dull gweithredu ffabrig yn gyntaf, a dim tanwydd ffosil, er mwyn sicrhau bod yr ynni a
ddefnyddir yn yr adeilad a’r costau i breswylwyr mor isel ag y bo modd. Os bydd angen gwneud
unrhyw waith dymchwel, ystyrir ailgylchu deunydd ar y safle neu oddi ar y safle. Pan fydd modd
ailfodelu eiddo mewn ffordd ymarferol, gweithredir methodoleg gydnabyddedig i werthuso carbon
ymgorfforedig a chaiff hyn ei ystyried mewn unrhyw benderfyniadau a wneir.

10. Dull gweithredu tuag at fuddion cymunedol

Mae GTWW yn gweithio mewn ffordd weithredol gyda’i bartneriaid cyflenwi i wneud gwahaniaeth
cadarnhaol i gymunedau ar draws Cymru. Mae GTWW yn cyflogi staff penodedig i hwyluso’r
gwaith o ddarparu buddion cymunedol er mwyn darparu gwerth ychwanegol trwy gyfrwng
gweithgarwch caffael. Mae GTWW yn gofyn i bartneriaid cyflenwi am fuddion cymunedol
rhesymol a chymesur ac mae ganddo hanes cadarn o ddarparu buddion cymunedol.

Mae buddion cymunedol yn rhan o raglenni gwella mawr y Grwp, ac mae cymalau penodol am
fuddion cymunedol yn nodi’r disgwyliad y bydd angen i gyflenwyr ymrwymo i weithio gyda’r Grwp
i ddarparu buddion cymunedol.

Yn ychwanegol i roi amser staff, deunyddiau ac offer, mae rhai o’r partneriaid cyflenwi yn gwneud
cyfraniad ariannol i ‘Gronfa Gwneud Gwahaniaeth’ GTWW. Mae’r gronfa yn cefnogi sefydliadau
nid-er-elw ar draws Cymru sy’n gallu gwneud gwahaniaeth cadarnhaol i breswylwyr a
chymunedau GTWW.

Caiff darparu buddion Cymunedol a’u heffaith ei gofnodi ar system fewnol. Ar gyfer contractau
datblygu sy’n werth dros £1m, caiff ‘Offeryn Mesur Gwerthoedd Cymru’ ei lenwi a’i gyflwyno i LIC

ar ddiwedd cynllun.

11. Adolygu’r polisi

Adolygir y polisi bob blwyddyn yn unol a chanllawiau LIC.

Atodiad A — Dull Gweithredu TWW tuag at Gydymffurfiaeth SATC 23

Elfen y Safon Dehongliad TWW o gydymffurfiaeth

Rhan 1. Rhaid bod cartrefi mewn cyflwr da.

1a

Rhaid bod cartrefi yn sefydlog o ran eu strwythur
ac ni ddylent fod mewn cyflwr gwael.

Mae cartrefi yn rhydd rhag peryglon categori 1, fel sy’n cael eu diffinio gan y
System Mesur lechyd a Diogelwch ar gyfer Tai (HHSRS)

1b

Rhaid bod cartrefi yn rhydd rhag lleithder.

Nid yw cartrefi yn cynnwys unrhyw leithder, llwydni neu gyddwysiad a nodwyd gan
arolwg systematig ac nid oes unrhyw adroddiad am leithder, llwydni neu
gyddwysiad a godwyd mewn ffordd adweithiol yn bodoli, sydd heb gael sylw.

Rhan 2. Rhaid bod cartrefi yn ddiogel.

2a

Rhaid bod drysau allanol a ffenestri yn
cynnig lefel resymol o ddiogelwch ffisegol.

Bydd gosodiadau newydd yn dilyn y Canllawiau Diogelu Drwy Ddylunio diweddaraf
a bydd gosodiadau a oedd yn dilyn canllawiau SbD adeg eu gosod yn cael eu trin fel
rhai sy’n cydymffurfio.

2b

Rhaid bod grisiau a balwstradau yn ddiogel.

Bydd grisiau a balwstradau yn briodol ac yn rhydd rhag diffygion.

2c

Rhaid bod system larwm a synhwyro tan ddigonol
wedi cael ei gosod ac yn cael ei chynnal a’i cadw yn
unol &’r Safon Brydeinig briodol.

Bydd cartrefi yn cynnwys cyfleusterau synhwyro priodol fel yr amlinellir yn y Safon,
a gaiff eu gwirio mewn cylch rheolaidd fel pan fydd tenantiaeth yn newid.

2d

Rhaid bod cartrefi yn cynnwys ffordd briodol o
ddianc os bydd tan yn yr adeilad, i rywle diogel y tu
allan i’r adeilad, yn unol @ gofynion rheoliadau
adeiladu.

Bydd cartrefi yn cynnwys dull priodol o ddianc fel yr amlinellir yn y Safon. Caiff dull
o ddianc ei wirio fel rhan o gylch asesu risg tan rheolaidd, ac wrth newid
tenantiaeth. Pan nodir angen, cynhelir asesiad risg tan sy’n canolbwyntio ar yr
unigolyn.

2e

Rhaid i ddyfeisiadau a gosodiadau sy’n llosgi
nwy, olew neu danwydd solet gael eu
hardystio bob blwyddyn gan unigolyn sy’n
meddu ar gymhwyster priodol.

Caiff cartrefi sy’n cynnwys gosodiadau nwy, olew neu danwydd solet eu harchwilio
a’u hardystio bob blwyddyn a phan fydd y denantiaeth yn newid. Cedwir cofnodion
a darparir copiau i'r preswylydd fel yr amlinellir yn y Safon.

2f | Rhaid bod synhwyrydd carbon monocsid wedi Bydd gan gartrefi synhwyrydd carbon monocsid ym mhob ystafell lle y mae dyfais
cael ei osod ym mhob ystafell sy’n cynnwys nwy neu danwydd solet, yn unol a’r hyn sy’n briodol. Caiff synwyryddion CO eu
dyfais nwy osodedig, dyfais losgi sy’n harchwilio fel rhan o archwiliadau nwy, tanwydd solet ac olew blynyddol.
defnyddio olew, dyfais losgi sy’n defnyddio
tanwydd solet neu ffliw gysylltiedig.

2g | Rhaid bod unigolyn cymwys yn cynnal archwiliad | Bydd unigolyn cymwys yn cynnal archwiliad diogelwch trydanol mewn cartrefi bob
diogelwch trydanol mewn cartrefi bob 5 mlynedd | 5 mlynedd neu’n amlach na hynny, a phan fydd tenantiaeth yn newid.
neu’n amlach na hynny.

2h | Rhaid i’r holl offer trydanol a gyflenwir gan Rheolir dyfeisiau trydanol gosodedig y mae GTWW yn berchen arnynt trwy gyfrwng
landlordiaid mewn cartrefi fod yn ddiogel, rhaid archwiliad diogelwch trydanol rheolaidd. Bydd unrhyw offer trydanol yng
iddo gydymffurfio a’r gofynion diogelwch nghartrefi preswylwyr, y mae GTWW yn berchen arno, yn destun archwiliadau
presennol ar gyfer cynhyrchion trydanol domestig | diogelwch dyfeisiau cludadwy blynyddol. Pan fydd GTWW yn cynorthwyo
ac mae’n rhaid ei brofi bob blwyddyn. preswylwyr i sicrhau nwyddau gwynion neu eitemau trydanol, y preswylydd fydd

yn meddu ar y cyfrifoldeb dros yr eitemau.

2i | Rhaid bod rhannau cyffredin fflatiau ac adeiladau | Darparir ffordd briodol o rybuddio a dianc rhag tan mewn ardaloedd cymunol yn 6l
preswyl aml-feddiannaeth eraill yn cynnwys y gofyn, ac yn unol a gofynion rheoliadau adeiladu.
ffordd ddigonol o rybuddio a dianc rhag tan yn
unol & gofynion rheoliadau adeiladu.

2j | Rhaid bod pob adeilad sy’n cynnwys mwy nag un | Bydd cylch asesiad risg tan rheolaidd yn ei le ar gyfer pob adeilad sy’n cynnwys mwy
annedd (os ydynt yn cynnwys rhannau cyffredin | nag un annedd. Cynhelir asesiadau risg blynyddol ar gyfer adeiladau sy’n cynnwys
hefyd neu beidio) yn meddu ar asesiad risg tan | ardaloedd cymunol a bob dwy flynedd ar gyfer adeiladau heb ardaloedd cymunol
cyfredol. (fflatiau cerdded i fyny).

Rhan 3. Rhaid bod cartrefi yn fforddiadwy i’'w gwresogi a chael yr effaith leiaf ar yr amgylchedd
3a | Rhaid bod systemau gwresogi yn weddol Bydd gwaith gwella er mwyn galluogi cartrefi i fodloni’r safon hwn yn cael ei dywys

economaidd i'w rhedeg ac yn gallu gwresogi’r
cartref cyfan i lefel gyffyrddus yn ystod tywydd
arferol (SAP 92 — EPC A fel isafswm).

gan ‘lwybr ynni targed’ ar gyfer pob cartref. Caiff rhaglenni gwaith eu creu a’u
gweithredu pan fydd cyllid addas ar ffurf grant yn ei le.

3b

Yn y cyfamser, rhaid i bob cartref fodloni safon
ofynnol SAP 75 — EPC C.

Caiff gwaith gwella er mwyn galluogi cartrefi i fodloni’r safon hon ei dywys gan
‘Iwybr ynni targed’ ar gyfer pob cartref. Caiff rhaglenni gwaith eu creu a’u
gweithredu os yw hi’n synhwyrol ac yn ymarferol gwneud hynny. Bydd achlysuron
pan na chaiff gwaith o’r fath ei gyflawni oherwydd y byddai’n fwy synhwyrol
gwneud y gwaith fel rhan o un dasg uwchraddio er mwyn bodloni amcan 3a (y mae
modd ei wneud pan fydd cyllid addas ar ffurf grant yn ei le).

3c

Rhaid lleihau allyriadau carbon gan gartrefi
gymaint ag y bo modd (EIR 92 fel isafswm).

Caiff gwaith gwella er mwyn galluogi cartrefi i fodloni’r safon hwn ei dywys gan
‘Iwybr ynni targed’ ar gyfer pob cartref. Caiff rhaglenni gwaith eu creu a’u
gweithredu pan fydd cyllid addas ar ffurf grant yn ei le.

3d

Rhaid i landlordiaid gynnal Asesiad o’r Stoc Cyfan a
chreu Llwybrau Ynni Targed ar gyfer eu cartrefi.

Caiff Asesiad o’r Stoc Cyfan ei gwblhau, gan gynnwys TEPs ar gyfer pob cartref, fel
yr amlinellir yn y Safon. Caiff data craidd ei gadw yn Microsoft Dynamics a chaiff
TEPs eu cyfrifo gan feddalwedd arbenigol, sef SAVA. Bydd TEPs yn seiliedig ar sicrhau bod
cartrefi yn sicrhau’r perfformiad thermol optimwm erbyn 2050.

3e

Rhaid bod cartrefi, ac ystafelloedd ymolchi a
cheginau yn arbennig, yn cynnwys cyfleusterau
awyru digonol.

Bydd awyru digonol mewn cartrefi fel yr amlinellir yn y Safon. Bydd rhaglenni
datgarboneiddio yn ystyried awyru digonol fel rhan annatod o waith uwchraddio.

3f | Rhaid i landlordiaid wneud trefniadau i osod Bydd TWW yn cael cyswllt gyda phreswylwyr ac yn darparu gwybodaeth glir er
mesurydd clyfar ym mhob cartref. mwyn eu galluogi i gael mesurydd clyfar wedi’i osod ar ddechrau’r denantiaeth gan
eu cyflenwr cyfleustodau.
3g | Rhaid gosod mesurau i wella effeithlonrwydd dwr | Bydd gwaith adeiladu newydd, adnewyddu a chynnal a chadw TWW yn

a lleddfu tlodi dwr wrth ddisodli gosodiadau a
dyfeisiau gosodedig.

cydymffurfio @ mesurau effeithlonrwydd dwr yn y Safon.

3h

Dylid gosod casgenni dwr pan fo hynny’n briodol.

Bydd TWW yn cael cyswllt gyda phreswylwyr ac yn darparu casgenni dwr dim ond
pan fydd hynny’n briodol ar yr adeg y gosodir pob tenantiaeth newydd. Caiff
addasrwydd ei farnu ar sail pa mor briodol yw’r ardd ac y bydd y preswylydd yn
gallu defnyddio’r gasgen ddwr mewn ffordd briodol er mwyn lleihau unrhyw risg
legionella gymaint ag y bo modd. Rheolir ceisiadau gan breswylwyr presennol yn
yr un ffordd. Ar gyfer gerddi cymunol, bydd ystyried casgenni dwr yn rhan o
weithgarwch ymgysylltu gyda phreswylwyr a sgyrsiau am yr hyn sy’n bwysig.

Rhan 4 Rhaid bod cartrefi yn cynnwys cegin a safle aml-bwrpas modern

4a

Rhaid bod ceginau mewn cyflwr da.

Bydd rhaglenni adnewyddu ceginau yn seiliedig ar farnau ynghylch y cyfnod sy’n
weddill ganddynt o arolygon o gyflwr y stoc. Dim ond pan fyddant mewn cyflwr da
y bydd ceginau dros 16 oed yn cael eu cadw.

4b

Rhaid bod ceginau yn cynnwys lle digonol ar gyfer
dyfeisiau cegin.

Bydd ceginau yn darparu lle ar gyfer dyfeisiau fel yr amlinellir yn y Safon. Pan fo
modd, caiff ceginau eu cynllunio ary cyd a’r preswylydd.

4c

Rhaid bod ceginau yn drefnus ac mae’n rhaid eu
bod yn cynnwys arwynebau gwaith digonol.

Bydd ceginau yn drefnus a byddant yn cynnwys arwynebau gwaith digonol fel yr
amlinellir yn y Safon. Pan fo modd, caiff ceginau eu cynllunio ar y cyd a&’r
preswylydd.

4d

Rhaid bod cartrefi yn cynnwys lle storio cyffredinol
digonol.

Wrth iddynt gael eu disodli, caiff ceginau eu cynllunio mewn ffordd dda er mwyn
darparu lle storio digonol, a phan fo modd, cant eu cynllunio ar y cyd a’r
preswylydd. Fodd bynnag, ni wneir gwaith a fydd yn newid cynllun gweddill y
cartref.

4e

Rhaid bod cartrefi yn cynnwys lle digonol ar
gyfer gofynion ailgylchu lleol.

Wrth iddynt gael eu disodli, caiff ceginau eu cynllunio i ddarparu lle digonol ar gyfer
ailgylchu os oes modd, gyda phreswylwyr yn gyfrifol am reoli eu gweithgarwch
ailgylchu eu hunain. Pan fo modd, caiff cyfleusterau eu cynllunio ar y cyd a
phreswylwyr.

af

Rhaid bod ceginau yn cynnwys nifer ddigonol o
socedi pwer, wedi’u lleoli mewn mannau
cyfleus.

Wrth iddynt gael eu disodli, bydd ceginau yn cynnwys socedi digonol ar gyfer
dyfeisiau, fel yr amlinellir yn y Safon. Ar yr adeg adnewyddu, gosodir 6 soced
ddwbl pan fydd digon o le a phan fydd y cynllun yn caniatdu hynny. Pan fo modd,
caiff ceginau eu cynllunio ar y cyd a’r preswylydd.

4g

Rhaid bod llawr addas mewn ceginau ac ardaloedd
aml-bwrpas.

Bydd ceginau yn cynnwys llawr gwrth-lithro ac sy’n gallu gwrthsefyll dwr, fel yr
amlinellir yn y Safon.

4h

Rhaid bod cartrefi yn cynnwys cyfleusterau digonol
er mwyn golchi, sychu a chrasu dillad.

Bydd gan gartrefi leiniau sychu dillad y tu allan, a naill ai lle, pwer a gwaith plymio
ar gyfer peiriant golchi dillad neu gyfleusterau golchi dillad cymunol. Pan fydd gan
gartrefi le ar ffurf cwpwrdd crasu dillad, cedwir hwn pan fo modd. Fodd bynnag, ni
wneir gwaith a fydd yn newid cynllun gweddill y cartref.

Rhan 5. Rhaid bod cartrefi yn cynnwys ystafell ymolchi fodern

5a

Rhaid bod ystafelloedd ymolchi a chyfleusterau
toiled mewn cyflwr da.

Bydd rhaglenni adnewyddu ystafelloedd ymolchi yn seiliedig ar farnau ynghylch y
cyfnod sy’n weddill ganddynt o arolygon o gyflwr y stoc. Dim ond pan fyddant
mewn cyflwr da y bydd ystafelloedd ymolchi dros 26 oed yn cael eu cadw.

5b

Dylai ystafelloedd ymolchi a chyfleusterau toiled
gael llawr addas.

Bydd ystafelloedd ymolchi a chyfleusterau toiled yn cynnwys llawr priodol gwrth-
lithro ac sy’n gallu gwrthsefyll dwr, fel yr amlinellir yn y Safon.

5¢

Rhaid bod ystafelloedd ymolchi yn cynnwys cawod
a bath (neu gawod a digon o le i ddarparu bath).

Bydd angen bod cartrefi yn cynnwys cawod a bath neu le i gael bath, oni bai eu
bod wedi cael eu haddasu i fodloni anghenion y preswylydd, trwy osod cawod
mynediad gwastad.

Rhan 6. Rhaid bod cartrefi yn gyffyrddus, gan hyrwyddo lles

6a

Dylai cartrefi gynnwys lle digonol ar gyfer bywyd
dyddiol.

Bydd cartrefi yn cynnwys lle digonol ar gyfer bywyd dyddiol a chwsg, fel yr amlinellir
yn y Safon pan fo modd. Fodd bynnag, ni wneir gwaith a fydd yn newid cynllun
gweddill y cartref.

6b

Adeg newid tenantiaeth, dylai’r holl ystafelloedd
trigiadwy (ystafelloedd gwely ac ystafelloedd byw),
grisiau a landins a leolir yn y cartref gynnwys
gorchuddion llawr addas.

Bydd cartrefi yn cynnwys gorchuddion llawr addas mewn ystafelloedd trigiadwy,
grisiau a landins. Ailddefnyddir llawr sy’n bodoli eisoes pan fo hynny’n briodol a
rhoddir lloriau newydd, fel yr amlinellir yn y Safon.

6¢

Dylid lleihau’r cyswllt @ swn gymaint ag y bo modd.

Bydd cartrefi yn cynnwys lefelau inswleiddio priodol a rhesymol rhag swn.

6d

Gymaint ag y bo modd, dylai cartrefi fod yn addas i
ofynion penodol yr aelwyd (heb ei fesur).

Ystyrir addasrwydd y cartref yn fanwl ar ddechrau’r denantiaeth, yn ogystal ag
mewn ffordd adweithiol wrth i'r angen godi yn ystod meddiannaeth, gan
ddefnyddio arian Grant Addasiadau Ffisegol mewn amgylchiadau priodol.

6e

Rhaid cynllunio ar gyfer gofynion tai pobl anabl
a phobl hyn a’u bodloni yn unol a’r
ddyletswydd dros wneud addasiadau rhesymol
(heb ei fesur).

Ystyrir addasrwydd y cartref yn fanwl ar ddechrau’r denantiaeth, a phob tro pan
wneir gwaith adnewyddu. Gwneir addasiadau sy’n addas i breswylwyr pan fo
hynny’n rhesymol ac yn ymarferol, gan ddefnyddio arian Grant Addasiadau Ffisegol
mewn amgylchiadau priodol.

6f | Dylai cartrefi fod yn adnabyddadwy mewn ffordd | Bydd gan gartrefi derfynau clir a byddant yn cael eu rhifo a’u henwi yn glir fel yr

glir, a chynnwys ffiniau diffiniadwy. amlinellir yn y Safon, er mwyn hwyluso mynediad hawdd gan y gwasanaethau
brys.
Rhan 7. Rhaid bod cartrefi yn cynnwys gardd addas

7a | Dylai fod lle allanol gwastad heb fod yn llai na Bydd gan gartrefi le allanol priodol pan fo hynny’n ymarferol, fel yr amlinelliryn'y
10m2 y mae modd mynd ato o’r cartref yn Safon.
uniongyrchol.

7b | Dylai fod mynediad palmantog o’r cartref i Bydd gan gartrefi Iwybr addas o’r eiddo i’r gat neu’r cwrtil lle bo hynny’n ymarferol

unrhyw gat gardd.

fel yr amlinellir yn y Safon.

7c | Dylai fod mynediad palmantog o’r cartref i'r lein Bydd gan gartrefi lwybr addas o’r eiddo i'r cyfleusterau sychu dillad allanol fel yr
sychu dillad os oes un yn bresennol. amlinellir yn y Safon.
7d | Rhaid bod y lle y tu allan yn hawdd i'w gynnal Bydd gan gartrefi erddi sy’n cynnwys terfynau clir, y barnir eu haddasrwydd gyda’r
a’i gadw, ac yn ddiogel. preswylwyr ar ddechrau’r denantiaeth, a phan godir materion gyda TWW mewn
ffordd adweithiol.
Rhan 8. Rhaid bod cartrefi yn cynnwys lle deniadol ac ymarferol y tu allan
8a | Rhaid bod lle storio cloadwy allanol er mwyn Bydd TWW yn darparu lle storio allanol pan fydd lle addas a galw amdano ymhlith
storio beiciau ac offer yn cael ei ddarparu. preswylwyr. Pan fo modd, caiff darpariaeth lle storio cymunol ei gynllunio ary cyd
a phreswylwyr er mwyn sicrhau ei fod yn addas.
8b | Dylai fod man(nau) cymunedol digonol, Mae TWW yn darparu mannau cymunol pan fo hynny’n briodol a phan welir galw
ymarferol a diogel y mae modd eu cynnal a’u amdanynt ymhlith preswylwyr. Pan fo modd, caiff y ddarpariaeth ei chynllunio ar
cadw (heb ei fesur). y cyd a phreswylwyr er mwyn sicrhau ei bod yn addas.
8c | Dylai landlordiaid sy’n berchen ar neu sy’n rheoli | Bydd TWW yn mabwysiadu dull gweithredu rhagweithiol ar gyfer rheoli mannau gwyrdd

lleiniau glas, parciau, tir a mannau gwyrdd agored
gyflwyno cyfleoedd bioamrywiaeth (heb ei fesur).

cymunol er mwyn annog bioamrywiaeth.

